
ᐅᓇ ᐃᐅᓕᑲ ᖁᑎᒃᑐᕐᒥᐅᓂ ᓯᓚᓐᓂᐊᕐᕕᒃ ᐃᓂᖃᕐᑐᖅ ᑕᕐᕋᖓᓂ ᓴᓂᐊᓂ ᓯᓕᑐᓕ ᕕᐅᑦ, 
ᑕᐃᑲᓂ ᑕᕐᕋᖓᓂ ᐅᐊᖕᓇᖓᒥ ᖁᓛᓂ ᐊᐅᓱᐃᑑᑉ ᕿᑭᖅᑕᖓᓂ. ᐃᐅᓕᑲ ᓯᓚᓐᓂᕐᕕᒃ 
ᓄᓇᓐᖑᐊᑎᒍᑦ ᐊᓯᐅᔭᐃᑯᑎᑦ 79.59.41 ᑕᕋᖓᓄ ᐊᒻᒪᓗ 85.48.48 ᐅᐊᖕᓇᖓᓄ. 
 
ᐅᓇ ᐃᐅᓕᑲ ᖁᑎᒃᑐᕐᒥᐅᓂ ᓯᓚᓐᓂᐊᕐᕕᒃ ᐱᓕᕆᕕᐅᔪᖅ ᒐᕙᒪᑐᖃᒃᑯᓂᑦ 
ᐃᓄᓕᕆᔨᑐᖃᒃᑯᓂᑦ ᓄᓇᖁᑖ ᓈᓴᐅᑖ 1021 ᓄᓇ 1125 ha. ᐅᓇ ᓈᓚᐅᑎᖃᕐᕕᑦ 
ᓯᓚᓐᓂᐊᕐᕕᒃ ᐊᑐᖅᑕᐅᖃᑦᑕᖅᑐᖅ ᓯᓚᓐᓂᐊᕐᑎᒃᑯᓂᑦ ᑲᓇᑕᒥ ᑕᐃᒪᑲᓂ ᐃᕆᓕ 7, 1947-
ᒥᓂᑦ. ᓯᓚᓐᓂᐊᕐᑎᒃᑯᑦ ᑲᓇᑕᒥ ᓇᓪᓕᐅᓐᓂᖅᓯᐅᓵᖅᑐᑦ 60 ᐊᕐᕌᒍᑎᒃ 
ᓈᓚᐅᑎᖃᖅᕕᖕᒦᓪᓗᑎᒃ ᐊᒻᒪᓗ ᐋᕿᒃᓯᓯᒪᔪᑦ ᑲᔪᓯᓂᐊᕐᓂᖓᓂᒃ ᑕᐃᑲᓂ 
ᓯᕗᓂᒃᓴᑦᑎᓐᓄᓕᒫᖅ. 
 
ᐅᓇ ᐱᔾᔪᑎᓪᓗᐊᑕᖓᑦ ᐃᐅᓕᑲ ᓯᓚᓐᓂᐊᕐᕕᒃ ᓄᐊᑦᑎᕙᒃᑐᑦ ᓯᓚᐅᑉ ᖃᓄᐃᑉᐸᓪᓕᐊᓂᖓᓂᒃ 
ᐃᓄᓕᒫᑦ ᑐᓴᐅᒪᓂᐊᕐᒪᑕ ᓯᓚᐅᑉ ᖃᓄᐃᓐᓂᖓᓂᒃ. ᐊᒻᒪᓗᑦᑕᐅᖅ, ᐅᓇ ᐃᐅᓕᑲ 
ᓯᓚᓐᓂᐊᕐᕕᒃ ᐃᑲᔪᖃᑦᑕᖅᑐᖅ ᐅᑭᐅᖅᑕᖅᑐᒥ ᑎᖕᒥᓲᓂᒃ ᓄᓇᖃᑎᒌᓂᒃ. ᐃᐅᓕᑲ 
ᐱᔨᑦᑎᕋᖅᑐᖅ ᐋᕿᒃᓯᓯᒪᕕᐅᓪᓗᓂ ᖃᐅᔨᓴᕐᓂᒻᒪᕆᖕᒥᒃ ᐊᓯᖏᓐᓂᒃ ᖃᓄᐃᓕᐅᕈᑕᐅᔪᓂᒃ 
ᖁᑎᒃᑐᒥ, ᖃᓄᑐᐃᓐᓇᖅ ᕿᓂᖅᑐᑦ ᐱᓕᕆᐊᖑᔪᑦ, ᐊᒻᒪᓗ ᐳᓛᕆᐊᖅᑐᖃᓚᐅᖃᑦᑕᖅᑐᖅ 
ᑕᑯᔭᖅᑐᑐᐃᓐᓇᖅᑐᓂᒃ.  
 
ᓯᓚᓐᓂᐊᕐᑎᒃᑯᑦ ᑲᓇᑕᒥ ᑐᓂᓯᓯᒪᔪᑦ ᑕᒪᐃᓐᓂᒃ ᓇᐸᖅᑕᐅᓯᒪᔪᖃᖅᑐᖅ ᐃᑲᔪᖅᑎᐅᔪᑦ 
ᖃᓄᐃᓕᐅᕈᓘᔭᖅᑕᒥᖕᓂ  ᐃᐅᓕᑲᒥ. ᐅᓇ ᐃᓚᖃᖅᑐᖅ ᓯᓂᒃᕕᖏᑦ, ᐅᖅᓴᒃᓴᕐᕕᖏᑦ, 
ᐃᑯᒪᓕᕆᔨᒃᑯᑦ, ᐃᖏᕐᕋᔾᔪᑎᑦ, ᑎᖕᒥᓲᓄᑦ ᒥᑦᑕᕐᕕᒃ, ᓂᕆᕕᑦ, ᐊᒻᒪᓗ ᐃᒪᖃᕐᕕᒃ ᐊᒻᒪᓗ 
ᐊᓇᕐᑕᕐᕕᒃ. 
 
ᐅᓇ ᐊᕐᕌᒍᐊᓂ ᐅᓂᒃᑳᖅ 2011 ᑐᓂᔭᐅᔪᖅ ᓯᓚᓐᓂᐊᕐᑎᒃᑯᓄᑦ ᑲᓇᑕᒥ ᐊᕙᑎᓕᕆᔨᒃᑯᑦ 
ᒪᓕᑦᑎᐊᕈᒪᓪᓗᒋᑦ ᐊᑐᕆᐊᖃᖅᑎᑕᐅᔪᓂᒃ ᐋᕿᒃᓯᒪᔭᖏᓂᑦ ᐃᐅᓕᑲ ᐃᒪᕐᒧᑦ ᓚᐃᓴᓯᖓᓄ 
ᐅᓇᓗ ᓄᑖᕈᕆᐊᓚᐅᖅᑐᖅ 2012, ᐊᕐᕌᒍᓄᑦ ᑕᓪᓕᒪᓄᑦ ᐊᑐᕐᓂᐊᖅᑐᒥᒃ, ᑖᒃᑯᓇᖓᑦ ᓄᓇᕗᑦ 
ᐃᒪᓕᕆᓂᕐᒧᑦ ᑲᑎᒪᔨᖏᓐᓂᑦ. ᐅᓇ ᐱᔾᔪᑎᒋᓪᓗᒍ ᐅᓂᒃᑳᓕᐊᖑᔪᖅ ᑐᓴᕐᑎᑦᑎᔪᒪᓪᓗᑕ 
ᖃᓄᐃᓕᖓᓕᕐᒪᖔᑦᑕᓗ ᑖᒃᑯᓄᖓ ᓄᓇᕗᑦ ᐃᒪᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᑕᒪᕐᒥᒃ 
ᐊᑑᑎᖃᖅᑐᑦ ᑎᒥᐅᔪᑦ, ᐊᐅᓚᑕᐅᓂᖓᓂᒃ ᐃᐅᓕᑲ 2011 ᐊᑑᑎᓪᓗᒍ ᑐᓂᔭᐅᓯᒪᓂᖓᑦ 
ᐃᒪᕐᒧᑦ ᓚᐃᓴᓯ. ᐅᓇ ᐅᓂᒃᑳᖅ ᐅᖃᓪᓚᒃᓯᒪᖕᒥᔪᖅ ᐅᖃᖃᑎᒌᒍᑎᖏᓐᓂᒃ ᐊᒡᒋᖅᑐᓂᒃ 
ᖃᓄᐃᓕᐅᖅᑕᐅᔭᕆᐊᖃᕐᓂᐊᖅᑐᓂᒃ ᑲᔪᓯᓂᐊᕐᓗᓂ ᐅᓇ ᐃᖏᕐᕋᓂᖓ ᐃᐅᓕᑲ ᐅᓇᓗ 
ᐱᖁᔭᓕᖅᑕᐅᓯᒪᔪᖅ ᐊᑖᒍᑦ ᐃᒪᕐᒧᑦ ᓚᐃᓴᓯᖓᓄᑦ ᑖᒃᑯᐊᓗ ᐊᑐᖁᔭᖏᑦ ᓯᓚᓐᓂᐊᕐᑎᒃᑯᑦ 



ᑲᓇᑕᒥ ᐋᕿᑦᑎᐊᖁᓪᓗᒋᑦ ᐋᕿᑦᑎᐊᖅᓯᒪᓐᖏᓗᐊᖅᑐᑦ ᐅᖃᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ 
2011 ᐃᓄᓕᕆᔨᑐᖃᒃᑯᑦ ᖃᐅᔨᓴᖅᓯᔾᔪᑎᖏᑦ ᐅᓂᒃᑳᖓᓂ.  


